КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"2007 во вылö Коми Республикаса республиканскöй бюджет йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2006 во декабр 29 лунся 347 №-а шуöмö вежсьöмъяс пыртöм йылысь
Коми Республикаса Правительство шуис:
1. Пыртны "2007 во вылö Коми Республикаса республиканскöй бюджет йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2006 во декабр 29 лунся 347 №-а шуöмö татшöм вежсьöмъяс:
муниципальнöй районъяслöн (кар кытшъяслöн) бюджетъяслы челядьöс бурдöдан кампания котыртöм кузя мероприятиеяс вылö субсидияяс да Коми Республикаын муниципальнöй велöдан учреждениеясöн медшöр общеобразовательнöй уджтасъяс збыльмöдöм вылö субвенцияяс вылö 2007 воын Коми Республикаса республиканскöй бюджетысь сетöм могысь рöскод сьöмöн могмöдан правилöясын, мый вынсьöдöма шуöмöн (3 №-а содтöд), (водзö – Правилöяс):
2 пункт гижны тадзи:

"2. Субсидияяс сетсьöны Коми Республикаса йöзöс велöдан да вылыс тöдöмлун министерство да меставывса асвеськöдлан органъяс костын  öткодь пайöн рöскод мынтан условиеяс йылысь сёрнитчöмъяс серти: республиканскöй бюджет тшöт весьтö – öтарсяньыс да муниципальнöй районлöн (кар кытшлöн) бюджетысь сьöм да законодательствоöн урчитöм пöрадок серти наöн кыскöм бюджетысь öтдор сьöм – мöдарсяньыс.

Коми Республикаса республиканскöй бюджетысь субсидияяс сетöмыс вöчсьö индöм рöскод сьöмöн могмöдöм бöрын муниципальнöй районъяслöн (кар кытшъяслöн) бюджет тшöт весьтö да бюджетысь öтдор сьöм вылö (водзö – бюджетысь öтдор сьöм) тайö Правилöяслöн 1 пунктын индöм могъяс збыльмöдöм вылö вöчöм рöскод йылысь юöръяс подув вылын, мый сетö Коми Республикаса йöзöс велöдан да вылыс тöдöмлун министерство.
Вöвлытöм случайяс дырйи Коми Республикаса республиканскöй бюджетысь муниципальнöй районъяслöн (кар кытшъяслöн) бюджетъясö субсидияяс сетöмыс вермас лоны муниципальнöй районъяслöн (кар кытшъяслöн) бюджетъясысь да бюджетысь öтдор источникысь индöм рöскод сьöмöн могмöдöмöдз меставывса асвеськöдлан органъясöн Коми Республикаса сьöм овмöс министерствоö 2007 вося август 31 лунöдз муниципальнöй районлöн (кар кытшлöн) бюджет да бюджетысь öтдор сьöм тшöт весьтö челядьöс бурмöдан кампания котыртöм кузя мероприятиеяс сьöмöн могмöдöм йылысь кöсйысьöмъяс сетöм дырйи.".
2. Тайö шуöмыс вынсялö сійöс официальнöя йöзöдан лунсянь да паськалö 2007 во январ 1 лунсянь артмöм правоотношениеяс вылö.

3. Тайö шуöмсö збыльмöдöм бöрся видзöдны Коми Республикаса Юралысьöс вежысь И.А. Кутаевалы.
Коми Республикаса Юралысь                                                               В. Торлопов

Сыктывкар

2007 вося июль 11 лун

144 №

Комиöдіс   Афанасьева Е.Е.

2 278 пас

